
                                                      Ներածություն 

 Հայրենիքի  գեղարվեստական  կերպարին Սևակը  անդրադարձել  է <<Անլռելի  

զանգակատու>>, <<Եվ  այր մի…>>,  <<Եռաձայն  պատարագ>>  պոեմներում, <<Հարգ  

հոգեկան>>,  <<Ծխանի  ծուխ>>  շարքերում, բազմաթիվ  բանաստեղծություններում՝ 

նշելով, որ  հայրենասիրությունը  հայ  գրողի  մոտ  հանդես է  գալիս ոչ  որպես 

սոսկական մի  զգացում,այլ  որպես աշխարհայացք, որպես գաղափարախոսություն: 

                                                     Ա՛խ, իմ հայրենի՜ք...  

 

Դու՝ 

Հազարամյա իմ ազգանո՜ւնը, 

Ես - 

այնպե՛ս ապրել կարողանայի, 

Որ ինձ ազգանուն բաշխելուդ համար 

Դու երբևիցե անհարմար չզգաս... 

 

Ա՛խ, իմ հայրենի՜ք... 

Ինձ կոչ են անում կյանքըդ ճանաչել,- 

Ավելո՜րդ ձգտում. 

Ես մասն եմ կյանքիդ։ 

 <<Անլռելի  զանգակատուն >>  պոյեմից  հետո 1962թ.  Պ. Սևակը  գրեց  << Եվ  այր  

մի`Մաշտոց  անուն>>պոյեմը`  նվիրված  Մեսրոպ Մաշտոցի  ծննդյան  1600 – 

ամյակին: Հրաժարվելով անցյալի գրական  ձևերից` Սևակը  այս  մոեմով  ստեղծեց  

անկաշկանդ  ու  ազատ  հյուսվածք`  խոսքի ընդգծված  կշռույթով,  չթուլացող  

լարվածությամբ : 

Պոեմը   ներբող  է`  գրված  հռետորական    ինքնաարտահայտում -  մենախոսության  

սկզբունքով: 

    Ըստ  Սևակի`<< Ժողովուրդների  հաստատման  2  եղանակ  կա միայն  կամ   

ընթանալ  համամարդկային   քաղաքակրթության  հետ զուդաքայլ  կամ  ապրել  

նախնական – վաչկատնային  կյանքով: Մեսրոպի  կամքով  թե մեղքով  մեզ մնում է  

միայն մեկ  ճանապարհ: Մենք իրավունք չունենք  ուշանալ  պատմության գնացքից  

կամ օդանավից>>1:      

   << Նախա մաշտոցյան մեր  կյանքն անցավ  առանց ինքնահիշողության: Եվ  

Մաշտոցն էր, որ  եկավ  դառնալու  մեր  հիշողությունը, հիշողությունը  մեր  իսկ  

գոյության,  մեր իսկ  մասին:>>2 

 <<Եվ  այր  մի` Մաշտոց անուն>>  պոեմի ուսուցումը  նախատեսված  է  ավագ 

դպրոցի ընդհանուր  և  բնագիտամաթեմատիկան հոսքի  12-րդ  դասարանում: 

 <<Սևակ>> նյութին հատկացված է  10  ժամ,  որից  այս պոեմին` 2 ժամ: 

Հարջորդիվ կներկայացնենք  ուսուցման առանձնահատկությունները: 

Առաջին  դասաժամին տալիս  ենք  տեղեկություններ` գրելու  ժամանակը,  

պատմականն ու արդիականը,  հեղինակի  հայացքները,  բացահայտում նյութի  

գաղափարը,  գեղարվեսական  արժեքը`  լեզուն,  ոճը,  բառապաշարը, խոսքի  

պատկերավորությունները: 

  Երկրորդ  դասաժամին` կերպարները` Մեսրոպ  Մաշտոց,  հեղինակ,  հայ  

ժողովուրդ: 

Աշակերտի արժեհամակարգի ձևավորումը. Ուսուցողական -  ճանաչողական , 

դաստիարակչական,  զարգացնող  ուսուցում 

Ներառարկայական  կապ- Կորյուն, Խորենացի, Սիամանթո, Շիրազ, Խ. Դաշտենց, Մ. 

Գալշոյան 

Միջառարկայական կապ – հայոց պատմություն, մաթեմատիկա 

 Ուսուցման մեթոդները  –<< Փոխգործուն  գրառումների համակարգ արդյունավետ  

կարդալու և  մտածելու  համար (ՓԳՀԱԿՄՀ)>> <<Կարճ  դասախոսություն>>, << 

Մտածի՛ր ,  զու՛յգ  կազմիր, մտքե՛ր  փոխանակիր>>, <<Բազմանիստ>>, <<T-աձև 

աղյուսակ 

Դասի  կառուցվածքը – Համակցված   դաս 

1հ 5 էջ 160- 161 

2հ 5 էջ 164 -16 

    

 

 



5 
 

  

Զարգացնող ուսուցման  պահանջներց  ելնելով` պատմական  ժամանակաշրջանին  

վերաբերող  նյութի  կրկնությունը  կազմակերպում  ենք առաջադրանք -  հարցաշարի 

միջոցով(T-ա ձև աղյուսակ),  ինչը  ներառում է հարցեր նախաքրիստոնեական 

ժամանակ, հեթանոսության,  քրիստոնեության  ընդունման, 4-րդ դարի պատմական  

դարաշրջանի, Մաշտոցի կենսագրության, գրերի գյուտի, դրա պատճառների  և  

պամաքաղաքական -  մշակութային արժեքի մասին: 

 Գնում  է քննարկում`  միմյանց լրացնելով: 

            Հարցեր                                                                                    Պատասխաններ 

 

 

1.Ներկայացնել հայ հեթանոսական 

դիցարանը  և  կարճ  բնութագրել 

հեթանոսական  դարաշրջանը; 

 

 

 

2.Նշել քրիստոնեության ընդունման 

նախադրյալները ու պատճառները 

 

 

 

3. Ներկայացնել  Մաշտոցի 

կենսագրական տվյալների աղյուսակը 

 

 

   

4.Նշել գրերի ստեղծման քաղաքական – 

դավանաբանական պատճառները 

5.Ներկայացնել  հայ  դպրության և 

մատենագրության սկզբնավորումն ու 

զարգացումը 5- րդ դարում 

 

 

Պոեմի  գաղափարի մեկնաբանման համար  ուսումնասիրվում են  

1.Պատմական նյութեր 

 Խորենացի  <<Հայոց    պատմություն>> 

 Կորյուն<<Վարք Մաշտոցի>> 

2. Գրականագիտական  նյութեր 

1. Սևակ << Թրի դեմ գրիչ >>, <<Դիմանկարի ամբողջացման  համար>> 

3.  Գեղարվեստական  նյութի   ուսումնասիրություն 

1. Սևակ <<Եվ  այր  մի` Մաշտոց   անուն>> պոեմը, <<Խոսք  հավաստիքի>>, 

<<Մայրենի լեզու>> բանաստեղծությունները,  

2. Սիամանթոյի <<Սուրբ Մաշտոց>> պոեմը, 

3.  Շիրազ <<Հայոց հրաշքը: Մեսրոպ Մաշտոց>>, 

4. Դաշտենց <<Ռանչպարների կանչը>>,  

5. Գալշոյան <<Մամբրե արքան>>, 

6.  Էմին <<Մեր այբուբենը>>: 

Դասարանը  բաժանում եմ  6  խմբի:  

Առաջին 5  խումբը վերևի  T-ա ձև աղյուսակի հարցերով, իսկ 6-րդ  խումբը  

կխմբագրի  ներկայացման պատրաստված  հաղորդումները: 

Ստեղծում ենք պաստառ << Գիրը որպես հայ  ժողովրդի  հավերժության երաշխիք>>  

Խորագրով: 

               ԳԻՐԸ  ՈՐՊԵՍ  ՀԱՅ   ԺՈՂՈՎՐԴԻ  ՀԱՎԵՐԺՈՒԹՅԱՆ  ԵՐԱՇԽԻՔ 

                      Թրի  դեմ` գրիչ Դիմանակարի ամբողջացման համար 

1. Մեր  պատմությունը  հաճախ  գրվել  

է  ձախ  ձեռքով,  ուստի  և  

ձախավերություն,  

ձախորդություններ,  

ձախողականություն,  բայց  եղել  են   

նաև   բախտորոշիչ,  վճռական  

հաղթանակներ; 

1. Ժողովուրդն  իրեն   տեսնում  է`  

նայելով  այն  զավակներին,  ովքեր  

սերվել  են   իրենց,  կազմակերպվել  

ըստ  նրանց  հավաքականկերպարի: 

ժողովուրդը  ոչ  միայն  է ծնում,  այլև 

նրանք են ժողովուրդ վերածնում: 

2. Մեր պատմության փիլիսոփայութ -  

յունը` <<Որտեղ `հաց, այնտեղ  

կաց>> և <<Ոչ միայն  հացիվ, այլև 

բանիվ>>,  քանի որ ազգի  երաշխիքը 

միայն հողը չէ, այլև  լեզուն: 

 

2. Հայ ժողովուրդը  ազգային ինքնա-   

գիտակցության էր հասնում ինչպես 

4-րդ դարում,  այնպես էլ` 20-րդ`       

ծնվելով նույն վտանգից /նաև 

այսօր` 2022/,այն է` երկփեղկված 

ազգ և  բնաջնջվելու  վտանգի 

ահագնություն: 

3. Սխոլաստիկ  մտքերն արյուն ու  

կյանք են արժենում հաճախ,  և  

մարդ սպանելը դառնում է 

ամենահեշտ բանը / Քաղկեդոն, 

Ավարայր/: 

3. Դժվար էր հասնել ազգային 

անկախության 

4. <<Մի’ սպանիր>> պատվերն 

իրագործվել է արյուն հեղելով : 

 

5. Հեթանոսական անգրագիտության 

տեղ դրվել է օտար գաղափար, և 

քրիստոնեությունը դարձավ գործիք 

բյուզանդական ազդեցության 

համար: 

 

6. Հայաստանը բաժանվեց 2  մասի, 

իսկ բյուզանդական մասի 

միջնահատումը  դարձավ  

հարատևող  անջնջելի  փաստ: 

 

 

7.Երկրի քանդմանը մեղսակից էր  հոգևոր 

դասը: 

8.Գիրը  դարձավ  ազգի ինքնաճանաչման, 

ինքնա վստահության աղբյուր: 

 

 

Սևակը  պոեմում  տալիս է հայոց նախագրային  պատմության  մի  տպավորիչ  

պատկեր  Հայկից  մինչև Արշակունիներ:Ն ա  հպարտությամբ  խոսում  է 

հեթանոսական մշակույթի, հայ արքաների ու զորավարների մասին:Չկար  

պետականություն, նոր  կրոնը,  որը  դեռևս խորթ  էր,  հեռու  էր հայի  

գիտակցությունից,  որովհետև  պաշտամունքը  կատարվում  էր անհասկանալի  

լեզվով,  գրքերը  նույն  պես  անհասանելի  էին: Հայ ժողովրդին  ուղեցույց էր  պետք: 

Այդ ուղեցույցը  եղավ Մաշտոցը իր գյուտով` գրերով: Նա եկավ  պատասխանելու  

հայ ժողովրդի  առջև ծառացած ամենաէական  հարցին`  լինել , թե  չլինել,  և ասաց` 

լինել  ու լինելության համար  թրի  փոխարեն  տվեց  ժողովրդին  չժանգոտող  մի  նոր  

զենք,  որ  կոչվում  է գրիչ.  

                           Որի  դեմ  պիտի  դառնային  անզոր  

                          Նետ  ու  յաթաղան, 

                          Փղեր  և   տանկեր, 

                         Եվ  որ  մեր  ոգու  անբառ  կանչերին 

 Պիտի  որոտով  միշտ  արձագանքեր:3 

Սևակը ներկայի  մեջ  որոնել է  ոչ  միայն  անցյալի  բացատրություն ( <<Մենք` հինը  

հնից,  նորացանք նորից,   Եվ  այս  ամենը  նրա շնորհիվ>>),  այլև  անցյալի  մեջ  

որոնել  է պատասխաններ  ժողովուրդին  հուզող  կենսական  հարցերի:  

                         Մաշտո~ց… 

                        Այսինքն`  Այր  մի,  որ  եկավ  ապացուցելու,   

                      Թե  մի  տեղ  վերջը  դառնում  է Սկիզբ: 

                      Այսինքն`  Այր  մի,   որ  ապացուցեց, 

                     Թե  հրաշք չկա , 

   3 ( IV, 262) 

                    Այլ   կա լոկ  կարիք: 

                   Այսինքն` Այո մի,  որ  ապացուցեց 

                  Եվ  կոչ  է անում  ապացուցելու,  

                 Որ  այան  տեղ  է լոկ  սխրանքն  սկսվում, 

                 Ուր  վերջանում  է   ամեն  մի հնար:4 

Պոեմում  Մաշտոցին  բնութագրում ենք որպես  գեղարվեստական  կերպար: 

2_րդ   դասաժամը  նվիրվում  է նրան,  ու  ձևավորրվում  է Մաշտոց  հերոսի  

կերպարը:  

Անդրադառնում  ենք գրականությանը: Ըստ Սիամանթոյի`  նա  <<Օշականի  սուրբ  

ննջեցյալն  է >>,  ով  <<ծնեց  36  որդի>>  (Շիրազ): 

Մ. Գալշոյան <<Մամբրե արքան>> -<< Դու  սուլթան  ես ,  բայց  քո  սեփական տառերը  

չունես ,  և  քո  արյունոտ   հրամանները  գրում  ես այլոց  տառերով:  Իսկ  մենք  

թագավոր  չունենք,  բայց  ունենք սեփական  գիր:  Եվ իմացած  եղիր,  որ Սուրբ  

Մեսրոպի  գիրնե էլ  մեր  թագավորն  է>>: 

Գ. Էմին <<Մեր  այբուբենը >>. 

Այբուբեն չէ սա 

        Բերդ է անմատույց, 

Գանձ է աննվաճ: 

  Դուռ է փրկության, 

  Ելք, երբ հույս չկա, 

Զարթոնքի նվագ: 

Էությունն է մեր, 

  Ընթացքն ու ուղին, 

Թագ ու զորավար. 

 

4( IV, 264) 

Ժողովող մի կանչ, 

       Իմաստուն խորհուրդ, 

                                                               Լինելու հնար: 

Կորյուն - <<Նա տեղյակ  ու հմուտ  էր  աշխարհական  կարգերին, իր  զինվորական  

արվեստով  սիրելի  էր  դարձել  իր  զորականներին>>: 

Խորենացի - <<Նա  հրեշտակի  տեք ուներ,  բեղմնավոր  միտք, պայծառ  էր  խոսքվ, 

գործերով` ժուժկալ,  մարմնով` փառահեղ,  սովորություններով` աննման,  

խորհրդակցությամբ`  մեծ, հավատով` ուղիղ,  հույսով`  համբերող,  սիրով` անկեղծ, 

ուսուցանելիս` անձանձրույթ>>: 

Իմաստի  ընկալման  փուլում  ձևավորվում  է այն համոզմունքը,  որ  Մաշտոցը  հայոց  

սրբությունների  սրբոցն  է,  << ազգային երգ>>,  անպարտելի  զինվոր,  աղոթք -  

այբուբեն: 

Աշակերտները ընթերցում են Սևակ քննադատի  վերաբերմունքը, որպեսզի 

ամբողջանա  հետազոտական աշխատանքը: 

 

 

1. Մեր  սկիզբը  եղավ   1. Առաջին  լեզվաբանը 

2. Առաջին  համարձակն  էր, ով 

ասաց` լինել 

2. Առաջին քերականն ու դասագրքի  

հեղինակը 

3. Ստեղծեց  ոգեղեն  պետություն 3.Մեր  դպրոցի առաջին տնօրենն ու 

ուսուցիչը 

4. Վերաշինեց  մեր ավերակ  երկիրը 4.Առաջին գրողը 

5. Փլատակված  հավատի  փոխարեն  

հաստատեց  ներ  հավատ: 

5.Առաջին գրիչը 

6. Գողթան երգերի  փոխարեն 

ստեղծեց հոգևոր  մեղեդիներ`  

շարականեր 

6.Առաջին թարգմանը 

7. Լեզվաբան էր,  երաժիշտ,  հայոց  

հնչյունների  գիտակ 

7.Առաջին  մեկնիչը 

8. Ստեղծեց  յուրահատուկ  այբուբեն 8.Մեծագույն  քաղաքագետ 

9. Բարձր  է  գնահատել  օտարերկ-   

րացիների կողմից`Սկրոդեր,Հյուբշ- 

ման,  Մեյե, Մարկվարտ … 

9 .Հայերին  գիր  տվեց 

 

 

  

 Ըստ  հոդվածների  և  պոեմի`  աշակերտները  ստեղծում են Մաշտոցի   

գարվեստական  կերպարը   

1. Ո՞վ  է,  ինչ  է  անում  հերոսը  

Մ.Մաշտոց` Այր մի,  հավատավորն  իր  նոր  հավատի, ծնվեց ճեղքված  

հայրենիքից,  սխրանքով բսնեց  փլվածք  տված  հայրենյաց  գահից 

    2. Ի՞նչ  է  ասում  կամ   մտածում  հերոսը,  ինչ  նպատակներ  ունի  

         Ծնվեց`  պատասխանելու,  ձևավորեց  մի  զենք ժանգահյուս, ձևավորեց  մի նոր  

ասպարեզ,   դպրության  սուտ աստծուն  վռնդեց,  և  ինքը  մնաց նրա փոխանակ ,   

մեր բաժան  -  բաժան  հողերը  միավորեց  մեր  մտքում,  ստեղծեց  նոր ` չեղյալ  

պետություն, թագավորություն մի  հզորազոր  մեր  անկիսելի,  երբեք չխլվող  

հոգիների  մեջ: 

3 . Ի՞նչպես  են  ուրիշները  վերաբերում  կերպարին 

  ա . Ծնվեց  որ  գա ու  դառնա ինչ – որ նոր Սկիզբ, 

  բ. Եկավ, որ  Հոգի  դառնա ,  

 գ.   Ծնվեց,  որ ծնենք,  

      Եղավ,  որ լինենք,  

 Եվ  անմահացավ, 

Որ  անմահանանք5… 

5(IV 258) 

4 . Ինչպես  է  փոխվում  կերպարը 

 Ննջում է ժողովրդի  մեջ 

 Դառնում  է զորեղություն  և  հանճարեղություն 

 Նրանով զինավառված`  մնացինք կանգուն,  ապրեցինք,  դարձանք գոռ  

հոսանք,  նորացանք 

 Գահին  բարձրացող  ամեն  թագավոր` Մեսրոպ  Մաշտոցյանք, 

 Հայը` Մաշտոց 

Այդ  6  խմբերը  ստանում են  հանձնարարություններ պոեմի  լեզվաոճական  առանձ-   

նահատկությունների  վերաբերյալ   

Առաջին  խումբ  -  Դուրս գրել հնաբանություններ և  պատմաբառեր՝ կորդ,  առապար,  

վին,  բամբիո 

Երկրորդ խումբ – <<Ավերակացս ում թագավորեմ>>,  << երգեիմ ձեռամբ>> 

Երրորդ  խումբ – Անդնդանալ,  արփալույս,  

Չորրորդ խումբ -  Դուրս գրել մակդիրներ,  համեմատություններ, 

փոխաբերություններ – ոսկեղենիկ  լեզու,  օտարակուլ դժոխք, Ժողովրդի մեջ  ննջում 

են Նրանք,  Ինչպես ջրի  մեջ՝ ահեղ  գոլորշին 

Հինգերորդ խումբ –Ճարտասանական  հարց  և  բազմաշաղկապություն – Որտեղից 

եկավ, ինչ Ակից բխեց, Եվ  ինչպես  եկավ,  հոսեց  ինչ հունով 

Վեցերորդ  խումբ – Դուրս գրել  շարահյուսական  և  բառային  ոճաբանության  

օրինակներ: 

Կշռադատման փուլում օգտվում  ենք Պրիզմայից՝ աշակերտներին ասելով  և՛ 

սկզբնաբառը՝<<Եվ այր մի՝․․․>>, այլև վերջնաբառը՝ <<Մաշտոց անուն>>  / լրացվող  

բառերը պետք է լինեն պոեմից կա՛մ հոդվածներից, կա՛մ լրացուցիչ նյութերից/։ 

Աշակերտները կատարում են եզրակացություններ, որոնք  լրացվում են իմ կոզմից՝ 

ամփոփելով դասը։ 

1․ Զորքից հետո միշտ էլ լեզուն են մարտադաշտ հանում։ Եվ ինչ չի կարող ոչ մի 

զորք անել, լեզուն է անում … 

2․ Մաշտոցը գտավ մեր ժողովրդի պայքարի զենքը․ << Ճանաչենլ զիմաստություն և 

զխրատ, իմանալ զբանս հանճարոյ>>։  

3․ Մաշտոցը հիմնադրեց մեր դպրությունն ու քերթությունը, մեր լեզուն հասցրեց 

գահերեցության բարձին։ 

4․ Տվեց ժողովրդին ինքնաճանաչում , հավատ, թև, թռիչք, թանաք ու գրիչ և 

Մատենադարան։ 

5․ Հաստատեց նոր հավատ ու մշակույթ։ 

6․ Կարևորեց կետադրական նշանների դերը, գլխի վայր շրջեց վերջակետը ու 

միջակետը, ստեղեղ մեր լեզվին հատուկ բութը, բացականչական և հարձական 

նշանները։  

7․ Ստեցծեց հարևան ազգերի՝  վրացիների և աղվանների գիրը՝  հիմնվելով 

<<Մերձեցի՛ր, որ չտիրեն>> դրույթի վրա։ 

Եվ այր մի 

Վսեմաշուք  վարդապետ 

Լուսամիտ և  

սաղմոսաշուրթ  այր 

Կրկնակի գյուտարար 

Հղացավ հայոց գիր 

Ստեղծելու գաղափարը 

Ստեղծեց հայոց գիրը  Հայրենասեր ու 

բարեմիտ  այր 

Թրի դեմ՝ գրիչ 

Մաշտոց անուն 

 Անարյուն ճակատամարտի մեծ զորավար 

Դասն ավարտում եմ՝ աշակերտներին հանձնարարելով շարադրություն << Քեզանով 

հայը մնաց հայ >> վերնագրով  շարադրություն: 

                                            

 

 

 

 

 

 

 

 

 

 

 

 

 

 

 

 

 

 

 



15 
 

                                               ԵԶՐԱԿԱՑՈՒԹՅՈՒՆ 

<<Եվ այր մի ՝ Մաշտոց անուն>> պոեմն ուսումնասիրելիս կարևոր է հստակ դնել  

նպատակները, որոնք էլ վերջնարդյունքի ապահովման գրավականը կլինեն։ Թեև 

փոխվել են ժամանակները, սակայն նոր մարտահրավերներին զուգընթաղ մինչ օրս 

էլ իրենց հնչեղությունը չեն կորցրել բազմաթիվ հարցեր , որոնց գրագետ 

հարցադրումն ու մատուցումը կհանգեցնի քննադատական, վերլուծական 

մտածողության զարգացմանը։ 

Այդ 2 ժամերի ընթաղցքում իմ նպատակն էր օգտագործել այնպիսի հնարներ և 

մեթոդներ, նյութը մատուցել այնպես, որ աշակերտների մ ոտ զարգանան 

կարողունակություններ՝ համագործակցություն, ստեղծագործականություն, 

քննական մտածողւթյան հմտություններ, բարձրանա նրանց ինքնագնահատումը, 

ժամանակի կառավարումը, ձեռք բերեն նախաձեռնողականություն։ 

Մեսրոպ Մաշտոցը հայոց պատմության ամենակենտրոնական հերոսներից մեկն է , 

իսկ մեր ժառանգության մեծագույն գանձը մեր լեզուն է։   Վերջապես հասկանում 

ենք, որ Մաշտոցը <<Մի վիթխարի քաղաքագետ է, որի շահած անարյուն 

ճակամարտի հետ չի կարող համեմատվել մեր սպարապետների փառավոր 

հաղթանակներից և ոչ մեկը>>, -  գրել  է Սևակը: 

Իր այս պոեմով Սևակը մեկ անգամ ևս ապացուցեց, որ Մաշտոցն ստեղծել է 

անվախճան մի շարունակություն․ քանի դեռ մեր մանուկների անարատ բերանից 

հնչում է մեր ազգային մեծագույն  երգը ՝ <<Այբ-բեն-գիմ>>-ը , ուրեմն ՝ կա հայը, ու 

կապրի հայոց լեզուն։ 

Ու ծնվում է հռետորական հարցը․ 

Թե պե՞տք է արդյոք, որ նրա անվամբ 

Մի համալսարան կամ մի պողոտա կոչվի աշխարհում, 

Երբ այդ անունով մի ամբողջ ազգ է կոչում ինքն իրեն, 

Ազգ , 



16 
 

Որ ապրելու մտադրությամբ մեռել է հաճախ, 

Սակայն մեռնելու մտադրությամբ 

Չի ապրել երբեք թեկուզ և մի օր: 

                                         Գրականություն ցանկ 

1․ Ա․ Եղիազարյան, դասագիրք ավագ դպրոցի ընդհանուր և 

բնագիտամաթեմատիկական հոսքերի 12-րդ դասարանի համար 

2․ Պարույր Սևակ, հատոր 4 <<Եվ այր մի՝ Մաշտոց անուն>> պոեմը 

3․Պարույր Սևակ, հատոր 5, <<Թրի դեմ՝  գրիչ>>, <<Դիմանկարի ամբողջացման 

համար>> հոդվածները  

4․ Պարույր Սևակ, հատոր 1 <<Խոսք հավաստիքի>>, <<Մայրենի լեզու>> 

բանաստեղծությունները 

5․ Ա․ Արիստակեսյան,<< Պարույր Սևակ>> մենագրույթունը էջ  255-ից - 269 

 

 

 


